
 

ᐆᒧᖓ:  ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᐅᕙᙵᑦ:  ᓴᕋ ᐊᕐᓇ’ᓈᖅ 

 ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᐱᔾᔪᑎᓕᒃ:  ᐅᓂᒃᑳᑦ 2021-2022 ᐊᕐᕌᒍᑕᒫᖅ ᑲᑎᒪᕕᒡᔪᐊᕐᓂᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᐅᓪᓗᖓ:  ᔫᓂ 7, 2022 

 

ᑮᓇᐅᔭᓕᐅᖅᐸᓪᓕᐊᓂᖅ ᑐᖅᑯᖅᓯᒪᔪᓂᒃ ᑮᓇᐅᔭᖃᕐᕕᖕᓂ 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᑲᑎᒪᔩᑦ ᐃᓱᒪᓕᐅᕆᕗᑦ ᐱᒻᒪᕆᐅᔪᒥᒃ ᐊᑲᐅᙱᓕᐅᕈᑎᖃᕐᒪᑦ 

ᐃᓚᒋᔭᐅᓂᕐᒪ ᒪᓕᑦᑎᐊᕐᓂᕐᒥ ᐱᔾᔪᑎᖃᖅᑐᓂᒃ ᐃᓚᒋᔭᐅᓕᒃᑲᓐᓂᕐᓂᕐᒧ ᐊᑭᓖᔾᔪᑎᓂᒃ ᑮᓇᐅᔭᓕᐅᖅᐸᓪᓕᐊᓂᖅ 

ᑐᖅᑯᖅᓯᒪᔪᓂᒃ ᑮᓇᐅᔭᖃᕐᕕᖕᓂ. ᐊᕐᕌᒍᓂᒃ ᖄᖏᓵᖅᑐᓂᒃ, ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᐊᑭᓖᔾᔪᑎᓂᒃ 

ᐊᑭᓕᖅᑕᐅᙱᑲᓴᑦᑎᐊᖅᑐᖅ ᑮᓇᐅᔭᓕᐅᖅᐸᓪᓕᐊᓂᕐᒧ ᐱᕈᖅᐸᓪᓕᐊᔪᒥᒃ ᑐᖅᑯᖅᓯᒪᔪᓂᒃ ᑮᓇᐅᔭᖃᕐᕕᖕᓂ. 

2021 ᐊᕐᕌᒍᐊᓂ, ᐅᖃᐅᓯᖃᓕᓚᐅᖅᑐᒍᑦ ᖃᓄᖅ ᑖᓐᓇ ᐊᑲᐅᙱᓕᐅᕈᑕᐅᔪᖅ ᑲᒪᒋᔭᐅᓪᓗᐊᕐᓂᖓᓂ. 

ᑕᒪᐃᑎᒍᑦ ᐅᑎᖅᑎᑦᑕᕆᐊᖃᖏᑦᑐᒥᒃ ᕿᒥᕐᕈᓂᖅ 

ᑕᒪᐃᑎᒍᑦ ᐅᑎᖅᑎᑦᑕᕆᐊᖃᖏᑦᑐᖅ ᑐᒃᓯᕋᐅᑎᐅᑉ ᐱᓕᕆᐊᖓ ᕿᒥᕐᕈᔭᐅᓂᖓ ᑲᔪᓯᓯᒪᔪᖅ. ᕿᒥᕐᕈᓂᐅᑉ ᐱᓕᕆᐊᖓ 

ᑐᓗᖅᑕᕈᑎᖃᖏᑦᑐᖅ ᑐᒃᓯᕋᖅᑐᒃᓴᓂᒃ ᑐᒃᓯᕋᕋᓱᒃᑎᓪᓗᒋ. ᐱᓕᕆᐊᖑᔪᑦ ᐱᔭᕇᓕᒑᑦᑎᐊᓕᖅᑐᖅ ᐊᒻᒪᓗ 

ᑭᖑᓪᓕᖅᐹᖅᓱᕐᓂᐊᖅᖢᓂ ᑕᒪᑐᒪᓂ ᐊᕐᕌᒍᒥ. 

ᐅᐱᓐᓇᖅᑐᑦ ᓵᓚᖃᐅᓯᐊᑦ 

ᐅᐱᓐᓇᖅᑐᑦ ᓵᓚᖃᐅᓯᐊᑦ 2020−ᒥ ᑐᓂᔭᐅᓚᐅᖏᑦᑐᑦ ᓄᕙᒡᔪᐊᕐᓇᕐᒧ−ᐃᓚᖃᖅᑐᑦ ᐱᔾᔪᑎᒋᓪᓗᒍ. ᓵᓚᖃᐅᓯᐊᑉ 

ᐱᓕᕆᐊᖓ ᐅᑎᖅᑎᑕᐅᓚᐅᖅᑐᖅ 2021 ᐊᕐᕌᒍᓂ, ᐊᒻᒪᓗ ᓂᕈᐊᒐᒃᓴᐃᑦ ᒪᒃᐱᖅᑕᐅᓪᓗᑎᒃ ᒪᒃᑯᒃᑐᓄᑦ ᑕᒪᐃᓐᓂ 

ᐊᕐᕌᒍᓂᒃ. 17−ᖑᔪᑦ ᓵᓚᒃᓴᓚᐅᖅᑐᑦ ᑕᒪᐃᓐᓂ ᐱᖓᓱᓂᒃ ᐊᕕᒃᑐᖅᓯᒪᔪᓂᑦ ᑐᓂᔭᐅᓪᓗᑎᒃ. ᖃᐅᔨᒋᐊᕈᓐᓇᖅᑐᑎᑦ ᐊᑐᓂ 

ᓵᓚᒃᓴᖅᑐᓂᒃ ᐅᕙᓂ. 

ᑐᒃᓯᕋᕐᕕᒃᓴᖅ ᑐᓴᖅᑎᑦᑎᔪᒪᕗᖅ ᐃᖅᑲᖅᑐᐃᔨ ᐊᕐᓇᖅ ᐸᕗᓕ ᐳᕋᐅᓐ ᐱᒻᒪᕆᐅᔪᒥᒃ ᐱᓕᕆᓂᕕᓂᖓᓂ 

ᐃᓅᔪᓐᓃᓚᐅᖅᑐᖅ ᒫᔾᔨ 2021−ᒥ. ᓵᓚᖃᐅᓯᐊᑦ ᓴᖅᑭᑕᐅᓚᐅᖅᑐᑦ 2011−ᒥ ᐃᖅᑲᖅᑐᐃᔨ ᐳᕋᐅᓐ ᐃᖅᑲᐅᒪᓪᓗᒍ, 

ᐃᖅᑲᖅᑐᐃᔨᐅᓚᐅᖅᖢᓂ 1990−ᒥ 2009−ᒧ ᐊᒻᒪᓗ ᐃᖅᑲᖅᑐᐃᔨᕐᔪᐊᖑᓚᐅᖅᖢᓂ ᓄᓇᕗᑦ ᓴᖅᑭᑕᐅᒐᒥ. ᐅᐱᓐᓇᖅᑐᖅ 

ᓵᓚᖃᐅᓯᐊᑦ ᓴᖅᑭᑕᐅᓚᐅᖅᑐᑦ ᐃᖅᑲᖅᑐᐃᔨ ᐳᕋᐅᓐ ᑮᓇᐅᔭᓕᐅᕋᓂ ᐱᓕᕆᖃᑦᑕᕐᓂᖓ ᐃᓕᓴᕆᔭᐅᖁᓪᓗᒍ ᓄᓇᕗᑦ 

ᓄᓇᓕᖏᓐᓂ, ᐊᖏᖅᓯᒪᓂᖓ ᐃᓄᓕᕆᓂᕐᒧ ᐃᖅᑲᖅᑐᐃᕕᓕᕆᓂᕐᒧ, ᐊᒻᒪᓗ ᐱᓗᐊᖅᑐᒥ ᒪᒃᑯᒃᑐᓂᒃ 

ᐱᓕᕆᖃᑎᖃᕐᓂᖓᓄᑦ ᑐᕌᒐᖃᕐᓂᖓᓂ.  

 

 

ᑲᑎᒪᔩᑦ 



ᑲᑎᒪᔩᑦ ᑕᕝᕙᐅᕈᑏᓚᐅᖅᑐᒃ ᑲᑎᒪᔨᐅᔪᒥᒃ, ᓖᓴ ᑐᑐᒥᒃ, 2021 ᐅᑭᐊᒃᓵᖓᓂ, ᖃᓪᓗᓈᓄᑦ ᓅᓚᐅᕋᒥ. ᐊᖏᔪᒥᒃ 

ᖁᔭᓕᕗᒍᑦ ᐃᓕᖕᓂᒃ ᓴᓇᓂᕆᓚᐅᖅᑕᕐᓂᒃ ᐊᕐᕌᒍᒐᓴᖕᓂᒃ ᖄᖏᖅᑐᓂᒃ. ᓂᕈᐊᒐᓴᓕᐅᕈᓐᓇᕐᓂᖅ ᐃᓂᒋᔭᖓ 

ᐃᓇᖏᖅᑕᐅᖁᓪᓗᒍ ᒪᒃᐱᖅᓯᒪᕗᑦ ᐊᒻᒪᓗ ᐃᓇᖏᖅᑎᒃᓴᒥᒃ ᓂᕈᐊᖅᓯᓚᐅᖏᑦᑐᑦ ᓱᓕ. 

ᓄᑖᖅ ᐃᓚᒋᔭᐅᔪᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ, ᐃᐊᒪᓐ ᑭᐅᕈᓪ, ᑲᑎᒪᔨᐅᖃᑕᐅᓕᓚᐅᖅᑐᖅ 2021 ᐅᑭᐊᒃᓵᖓᓂ. 

ᑐᙵᓱᒋᑦ ᐃᐊᒪᓐ! ᖃᐅᔨᒋᐊᕈᓐᓇᖅᑐᑦ ᐊᑐᓂ ᑐᑭᒧᐊᒃᑎᑦᑎᔨᓂᒃ ᐅᕙᓂ. 

https://www.nunavutlawfoundation.ca/law-foundation-board-of-directors/

